IL-ĦTIEĠA LI NHOSSUNA MAHBUBIN
Get-Together lir-Residenti Kollha tal-Programmi ta’ Rijabilitazzjoni   
 13 ta’ Marzu 2015

1.0 Żagħżugħ b’għamad f’għajnejh u b’idejh miftuħa salib fi Pjazza kbira f’Istanbul, it-Turkija, kellu miktub fuq kartellun, ħdejn riġlejh, b’ittri kbar:

“I trust you.”     “Do you trust me?”      “Then hug me!!”

M’hemmx għalfejn ngħidilkom illi dan iż-żagħżugħ irċieva mijiet ta’ hugs (tgħannieq) minn tfal, żgħażagħ, nies ta’ kull età u anzjani.


Dan l-esperiment soċjali rnexxa. Għaliex?

1.1
Għaliex ilkoll kemm aħna għandna bżonn:

· tgħannieqa, 

· tbissima ta’ affermazzjoni, 

· min jurina li jħobbna, 

· min jemmen fina, 

· min jixtiqilna l-ġid, 

· min jistmana u jinkoraġġina, 

· min ma jieqafx fuq in-nuqqasijiet tagħna.

1.2
Għaliex aħna nitilfu l-gost tal-ħajja u nibdew niddejqu fina nfusna u xejn ma jibqa’ jagħmel sens f’ħajjitna meta:
· jkollna stima baxxa tagħna nfusna;
· jkollna sens ta’ ħtija (suppressed guilt)

· sens ta’ sfiduċja (qtigħ il-qalb - powerlessness)

· inkunu għaddejna minn trawma fi tfulitna (abbuż).
1.3
Jiġifieri meta nħossu illi waqajna ġo ħofra (bir) illi minnha ma nistgħux noħorġu (ez. Tfajla ta’ 27 sena miżżewġa li twieldet mingħajr idejn u rebħet il-Guiness Book of Records).  Din it-tbatija ġġib magħha l-biża’ u r-rabja.


Żbalji u għażliet ħżiena lkoll nagħmlu għaliex nafdaw iżżejjed; nimxu mal-kurrent; jkollna wisq pressures f’ħajjitna.


Iż-żmien huwa l-akbar għalliem iżda ż- żmien, bosta drabi, jurina l-iżbalji tagħna meta ma nkunux nistgħu nirranġawhom għaliex il-ħsara tkun saret.

2.0 Min jgħaddi minn esperjenzi negattivi bħal dawk li semmejt, ikollu bżonn ħafna komprensjoni.  Din il-komprensjoni titlob minna:
· illi ma niġġudikawx

· illi ma nikkundannawx lill-persuna iżda ngħinuha tqum fuq riġlejha.

2.1
Min jieħu ħsieb żgħażagħ bħalkom ikollu bżonn żewġ kwalitajiet indispensabbli:

· kompetenza fix-xogħol tiegħu
· kompassjoni (empathy, unconditional positive regard)
 
Iżda dan mhux biżżejjed.  Irridu nsibu l-fus illi madwaru ddur ħajjitna, bħal fus ta’ rota jew karettun.  Dan il-fus li madwaru ddur ħajjitna huwa ALLA.

3.0
Xi jfisser Alla għalik?

· Kif tħares lejh?

· Inti ħabib/a m’Alla jew miġġieled miegħu?

· Jew tħossok indifferenti, biered, tista’ tgħaddi mingħajru?
<><><><><>
